
Ilmo. Sr. Don Manuel Lagares Pérez

Alcalde-Presidente do Excmo. Concello
de Betanzos

é o número ó que chega o ANUARIO BRIGANTINO este ano e para min
supón un motivo de fondo orgullo porque, se ben os tres primeiros son de
1948, 1949 e 1951, tódolos demais van seguidos desde 1981, coincidindo coa

era democrática e, deles, tiven a honra de presentar 18, desde o de 1985.
En todo ese tempo, o ANUARIO BRIGANTINO experimentou cambios importantes:

por unha parte, foron medrando as súas páxinas e, pola outra, abriuse cada vez máis a toda
Galicia. O resultado hoxe mídese en forma de prestixio para o Concello, para os colaboradores
e, naturalmente, para o Comité Científico, encabezado polo Director, D. Alfredo Erias
Martínez, o Subdirector, D. Xosé Mª Veiga Ferreira, e o  Secretario, D. Xulio Cuns Lousa.

A todos eles felicito agora moi especialmente e, nesta hora, non podo esquecerme da
figura venerable de D. Francisco Vales Villamarín, o seu creador no 1948, e que aínda tivo
folgos para volver no 1981 e sinalarnos o camiño a seguir. Como tampouco podo esquecer
a D. Ignacio Pérez Vázquez, «Brais da Bouza», que este ano nos deixou para sempre, un
colaborador habitual, que tivo o mérito de axudar de xeito moi significativo a D. Francisco
Vales naquel Anuario renacente e fundamental de 1981.

Sería interminable agradecer unha por unha a tódalas persoas que axudaron a que o
ANUARIO BRIGANTINO chegase ata aquí con este nivel, pero é evidente que nada se
podería facer sen o traballo dos numerosos investigadores que, onte coma hoxe axudaron
e axudan desde estas páxinas a construír e comprender Betanzos e Galicia. Nin tampouco
podo esquecer ós chamados colaboradores técnicos, que axudan de moitas maneiras a
que todo remate en tempo e forma para que o prelo de Lugami, que tamén medrou en
paralelo ó ANUARIO, se luza como é costume.

Por último, tamén quero subliñar o papel que ó longo destes anos tivo D. Francisco
Díaz Pereira, Delegado de Cultura, que atopou sempre a maneira de facer doado o traballo
do Comité Científico, de xeito que ningún ano deixase de saír o esperado ANUARIO.

¡GRACIAS no nome de Betanzos!

Don Francisco Vales Villamarín, falando cun paisano, en Caión -A Coruña- por xaneiro de
1976. Xentileza do seu fillo, D. José-Domingo Vales Vía.

Francisco Javier Martínez Santiso. Santuario dos Remedios e Rúa de
Nosa Señora do Camiño, arredor de 1900.


